» GUIA DIDACTICA

Dereitos moi frustrados

Esta proposta didactica esta
dirixida ao alumnado de
Educacién Secundaria e de
Formacién Profesional. As
actividades poden ser utiles para
a area de Cidadania e Dereitos
Humanos, Ciencias Sociais,
Etica, titorias, etc., e tamén para
calquera docente interesado no
tema.

Durante a proposta seran
manexados numerosos conceptos
relacionados cos DDSS: Estado do
benestar,democracia, fiscalidade,
movementos sociais, economia
neoliberal, leis hipotecarias...
Ademais de poder traballar

toda a proposta seguindo a

orde proposta, as actividades
foran concibidas para poder ser
traballadas tamén como bloques
independentes.

Igualmente, son propostas
diferentes metodoloxias en
cada actividade (analises de
graficas, debates, xogos, busca
de informacién na Internet...),
para poder satisfacer distintas
necesidades e gustos.

e OXFAM Intermén

Obxectivos

O obxectivo principal desta proposta é reconecer os dereitos sociais basi-
cos como elementos necesarios para loitar contra a pobreza e a desigual-
dade, entender coémo un sistema fiscal xusto pode contribuir para que o
sistema de dereitos non sexa desmantelado, e reflexionar sobre o papel da
cidadania organizada para contribuir para a mudanza social.

» Conecer qué son e como naceron os dereitos sociais (DDSS) béasicos.

» Reflexionar e formar unha opiniéon propia sobre a necesidade da
existencia duns dereitos sociais basicos, a sGa interrelacién e a
importancia que tefien para a democracia e a xustiza.

» Conecer cales son os piares basicos que garanten e velan por estes
dereitos: qué institucions os garanten, qué modelo de Estado € mais

adecuado para a sUa defensa, etc.

» Conecer qué modelos econdmicos e intereses privados atentan contra
0s DDSS, especialmente no contexto actual, e as consecuencias que
a aplicacion das doutrinas neoliberais estan a ter, especialmente nos
sectores da sociedade mais vulnerabeis.

« Investigar un exemplo de como a cidadania se esta a organizar para
reverter a agresion que estan a sufrir os dereitos sociais: a Plataforma

de Afectados pola Hipoteca (PAH).

0 barometro de clase

Buscando unha vida digna

A historia dos dereitos

Quen coida os nosos
dereitos?

Ponamos nimeros aos
recortes

E a crise a malvada do
filme?

Como se poden endereitar
os nosos dereitos?

A loitar polos nosos
dereitos

Para continuar a traballar

Obxectivo

e Introducir de forma indirecta
os seis dereitos sociais e xerar
debate e preguntas sobre o tema.

Dereitos moi frustrados » Guia DIDACTICA

1. O bardmetro de clase

Contidos

As frases do barémetro estan rela-
cionadas cos seis dereitos con que
imos traballar (nivel de vida sau-
débel, salde, educacién, traballo,
seguridade social, participacion na
vida cultural).

Metodoloxia e orientacion

Esta actividade ten un caracter in-
trodutorio e tenta ser dinamica,
participativa e motivadora. Para iso,
tentaremos quebrar a disposicion
tradicional da aula.

A actividade consiste en marcar
un punto da aula que represente o
desacordo total e outro que repre-
sente o acordo total. Despois de ler
cada frase, cada alumno/a debera
escoller en qué lugar se encontra,
isto é,en qué medida esta de acordo
coas afirmacions. Pediremos a al-
gun deles ou delas que expliquen o

2. Buscando unha vida digna

seu punto de vista, e, se 0s seus ar-
gumentos nos convencen, o alum-
nado podera variar a sla posicion.

Pode ser unha actividade utiliza-
da tanto ao inicio como ao final do
Global. Mesmo poderia tirar unha
fotografia ou grafico para despois
volver utilizalo e asi comprobar qué
mudanzas ocorreron.

Obxectivos

*Reconecer de entre todas as
nosas necesidades cales son
basicas, vitais e universais.

e Traballar actitudes como a

participacion, o debate e a
argumentacion.

Q OXFAM Intermén

Metodoloxia e orientacion

A persoa que guia a actividade debe
realizar o papel de dinamizador e
provocar en todo momento a re-
flexion e o debate para as persoas
participantes defenderen as slas
ideas. Primeiro, pode facerse un
traballo individual ou en grupo pe-
gueno para despois p6lo en comun
e obter unha Unica lista onde debe-
rian aparecer os dereitos econémi-
cos e sociais: traballo, educacion,
sanidade, vivenda, alimentacion,
cultura e cobertura social.

Obxectivo

« Ofrecer unha visioén histérica
sintética dos dereitos.

Dereitos moi frustrados » Guia DIDACTICA

3. A historia dos dereitos

Contidos

A banda desenada comeza co fi-
nal do absolutismo e a Revolucion
Francesa, momento fundacional
dos dereitos humanos e civis. Re-
pasa, sumariamente, as principais
loitas do s. XIX até chegar ao s. XX: o0
auxe do fascismo, a Segunda Guer-
ra Mundial e a Guerra Fria. E neste
momento que se formula, no seo de
Naciéns Unidas, unha ampliacion
de dereitos (os dereitos econdmi-
cos, sociais e culturais, DESC).

Metodoloxia e orientacion

A aula pretende aproxima os alum-
nos da idea de que os dereitos hu-
manos, sociais, econdémicos, etc.,
como mecanismo para mitigar as
desigualdades xeradas nas socie-
dades capitalistas, son éxitos que se
atinxiron en gran parte grazas 4 loita
e & mobilizacion social.

Porén,a consecucion destes dereitos
foi incompleta (non chegou a todos
os paises do mundo), limitada (non
coa mesma extension) e reversibel
(en contextos de graves crise econoé-
micas como o que estamos a sufrir).

Por este motivo, propomos aos
alumnos dous exercicios. O primeiro
pretende que proxecten cémo ven
a historia dos dereitos dentro de 20
anos: se cren que os dereitos seran
diminuidos, ampliados, estendidos a
todas as partes do mundo, etc.

O segundo persegue que 0s alumnos
reflexionen sobre como os DESC (de-
reitos econémicos, sociais e cultu-
rais) pretenden superar os dereitos
humanos, considerando que estes
abordan probleméaticas que man-
tenen relacion non sé coa liberdade
(politica, civil, etc), mais tamén coa
igualdade (econémica, social, etc.).

4, Quen coida 0s nosos dereitos?

Obxectivos

+ Distinguir entre necesidade e
dereito.

«Entender o que é un dereitoe o
que é un dereito publico.

«Conecer a existencia do Pacto
Internacional de Dereitos
Econémicos, Sociais e Culturais
e o seu contido.

«Comprender que existen
necesidades que as
persoas poden satisfacer
individualmente e outras en que
é necesaria a intervencién do
Estado e doutras institucions.

Q OXFAM Intermén

Contidos

» Conceptos: dereitos, dereitos
sociais, dereitos publicos.

» Pacto Internacional de Dereitos
Econdémicos, Sociais e Culturais.

» O papel do Estado como garante
dos dereitos sociais.

Metodoloxia e orientacion

Nesta seccion seréa necesario ase-
gurarmonos de que non existen
dificultades de vocabulario e com-
prension na lectura dos textos pro-
postos.

Os/as alumnos/as deberéan recone-
cer, de entre as necesidades basi-
cas da nosa lista, cales poden se

consideradas como dereitos univer-
sais, e clasificalas segundo o derei-
to a que fan referencia.

E importante que na seccién d)
aparezan os nomes das diferentes
institucions (concellos, sindicatos,
goberno central, gobernos autoné-
micos, etc.) e insistir, na seguinte
seccion, na sla obriga de garantir,
en calguera lugar do planeta, o res-
pecto por estes dereitos.

Todas as actividades deste bloque
deben ser compartidas co grupo co
obxectivo de xerar debate e com-
probar que a comprensién dos con-
ceptos € correcta.

globalexpress « 3



Obxectivos

«Conecer arealidade a través
de estatisticas, percibindo as
consecuencias que tefien para as
persoas do recorte dos dereitos
basicos.

< Relacionar os frios nimeros
estatisticos con situacions
que afectan avida concretade
millares de persoas.

+Investigar as causas profundas
dos nimeros que expresan os
graficos, conecer a relacion que
existen entre eles e construir un
xuizo critico sobre as diferentes
situacions que expresan os
datos.

«Desenvolver a competencia
matematica en estreita relacion
coa social e cidada.

Dereitos moi frustrados » Guia DIDACTICA

5. Ponamos nUmeros aos recortes

Contidos

O contido fundamental desta sec-
cion son os datos que exponen as
causas e consecuencias que tenen
para as persoas a falta ou a perda
dos dereitos basicos que compro-
meten seriamente a posibilidade de
teren unhavida digna, cunha autén-
tica igualdade de oportunidades.

Cada un dos gréaficos pon de ma-
nifesto algun dos dereitos béasicos
qgue non estan a ser garantidos para
unha porcentaxe importante da po-
boacion, e as consecuencias que
isto ten para a sUa propia vida.

Metodoloxia e orientacion

O alumnado deberia tirar algunhas
ideas basicas, a partir do estudio e
da relacion das diferentes graficas,
con relacién a uns nUmeros que
pretenden ser unha representacién
das diferentes consecuencias que
tenen os recortes na vida das per-
soas, que ven limitados ou anulados
0s seus dereitos basicos e plasman

6. E a crise a malvada do filme?

a dimensién que o problema dos re-
cortes adquire para un conxunto da
poboacién importante.

Pode ser proposta a analise dos
graficos na chave formulada polas
preguntas orientativas, como unha
actividade individual que despois se
comparta en grupo, ou partir de dis-
tintos grupos que dialoguen sobre
as ditas cuestions para atinxiren os
obxectivos indicados. Tamén pode-
ria ser distribuido entre os distintos
grupos a analise de cada grafico
para que despois exponan as sUas
conclusiéns para o conecemento do
resto da aula. Independentemente
da metodoloxia escollida, as pre-
guntas son orientativas para poder
levar a cabo unha analise profundo
que pona de manifesto as conse-
cuencias resultantes da perda dos
dereitos, asi como albiscar as cau-
sas.

Obxectivo
* Reflexionar sobre as causas dos

recortes en politicas sociais
publicas.

Q OXFAM Intermén

Contidos

O contido que imos traballar é a re-
lacion dos recortes sociais e a von-
tade politica de investir en politicas
publicas.

Metodoloxia e orientacion

Tratase dun exercicio curto que ser-
ve de ligazon entre o traballado até
agora, a importancia das politicas
sociais para a loita contra a desi-
gualdade, e 0 seguinte exercicio, en
que traballaremos o sistema fiscal
e a slarelacion con estas.

A partir desta ilustracién, que trata
de ilustrar e convidar a reflexion de
quén e qué fomenta a perda do ac-
ceso universal e de calidade a estes
dereitos, quebraremos a mensaxe
institucional que di que a crise nos
obriga a diminuir o investimento en
politicas publicas, para anticipar
gue o investimento nestas é cues-
tion de vontade politica.

Obxectivos

« Promover o debate sobre
a premisade os recortes a
as politicas publicas seren
consecuencia dunha crise e de
que non hai suficientes recursos
econdmicos.

 Reflexionar acercado que é a
xustiza fiscal xusta e progresiva:
deberian pagar mais os que mais
tenen?

« Conecer que existe fraude
fiscal e a stia repercusion na
recadacion fiscal.

« Decatarmonos de 6nde proceden
o difieiro publico.

«Convidar 4 busca de soluciéns
individuais e colectivas con
relacion a falta de dereitos
sociais.

Q OXFAM Intermén

Dereitos moi frustrados » Guia DIDACTICA

/. Como se poden endereitar 0s nosos dereitos?

Contidos

O contido fundamental deste exer-
cicio & a analise basica do sistema
fiscal do Estado espanol, centran-
donos en tres temas:

« Como se recada: a fraude fiscal
(evasion e elusion fiscal) e a
contribucion econémica dos
diferentes estratos sociais.

«En qué se inviste: orzamentos
xerais do Estado.

» O papel da cidadania.

A partir deste conecemento, promo-
vese a reflexion, o debate e a procu-
ra de soluciéns en torno da premisa
de que a austeridade vén dada por
unha falta de recursos econdmicos
(0 que puidemos observar que non é
certo) e sobre o papel da cidadania
para combater esta situacion.

Metodoloxia e orientacion

Nesta actividade, e co obxectivo de
poder aproximar a fiscalidade do
alumnado dun xeito simple, sim-
plificaronse moito os datos, a ter-
minoloxia e a explicacion de cémo
funciona o sistema fiscal. Todos os
contidos foron extraidos do relato-
rio Tanto tés, tanto pagas? de Oxfam
Intermén, que recomendamos ler se
cremos necesario profundar neste
tema. (http:/www.oxfamintermon.
org/es/documentos/28/05/14/tan-
to-tienes-tanto-pagas)

A actividade parte da formulacion
dun “dilema moral” que ten como
obxectivo traballar de maneira vi-
vencial, cun simil, o que poderia-
mos entender por un sistema fis-
cal xusto e progresivo. Se o dilema
moral non xurdir naturalmente na
aula, serfa bo esaxerar a situacion
para buscar o “conflito”, aumentan-
do o montante do regalo, por exem-
plo.

A metodoloxia propén tres activi-
dades previas que nos permitiran
facernos unha idea global das va-
ridbeis (fraude fiscal, xustiza fiscal,
investimento en politicas publicas)
coas que mais diante entraremos
no debate proposto.

Para tornar visibel e achegar estes
conceptos, traballaremos a partir
da manipulacién dun billete. Estes
exercicios non tenen preguntas,
mais podemos ir incorporando re-
flexions durante os mesmos.

Partindo dun billete de papel, en
primeiro lugar recortaremos 0 24%
do mesmo, pois isto responde &
cantidade de dineiro que se evade
en Espana.Podemos facelo de dlas
formas:recortaro 24% do total e ver
qué parte corresponde a cada colec-
tivo, ou recortar por colectivos. Isto
permitiranos colocar sobre a mesa
que a maior parte do dineiro que se
evade procede de multinacionais.

Enseguida, coloraremos a parte de
billete que fica (recadacion real)
sobre a base do que fornece cada
colectivo. Aqui podemos introducir
a reflexion sobre o esforzo fiscal e
como este é claramente inxusto,
pois estan a dar mais os que menos
tenen.

Podemos vincular este exercicio
coas reflexions que sairan no deba-
te ao redor do dilema moral.

Despois mobstranse tamén dous
graficos que nos permiten conecer o
investimento en politicas publicas,
en 2010 e en 2014. Para entender
este grafico totalmente, recomen-
damos visitar a péaxina seguinte:
http://dondevanmisimpuestos.es,
en que podemos entrar no detalle
de cada un dos investimentos.

Este exercicio pode ter distintos
graos de complexidade. Podemos

abordalo desde unha analise xeral
de porcentaxes, ou podemos pro-
fundar e entender a complexidade
dos orzamentos. E importante ter
en conta que as politicas sociais
pUblicas estan en parte transferi-
das &s comunidades auténomas,
asi que, ademais de analizar o in-
vestimento do Estado, podemos
analizar os recortes na partida de
contribucién para outras Adminis-
traciéns publicas.

No ultimo exercicio, o alumnado é
convidado a reflexionar, a través
dunhas preguntas, sobre os distin-
tos elementos que entran en xogo
no sistema fiscal. A primeira pre-
gunta permitiranos incorporar 0s
conceptos de progresividade dos
impostos e a evasién, para favore-
cer que o esforzo fiscal non recaia
nos que menos tenen, chegando a
conclusion de que, cun sistema fis-
cal progresivo e que loite contra a
evasion fiscal, se conseguiria unha
recadacion xusta.

A segunda pregunta permitenos es-
tablecer o vinculo cos exercicios an-
teriores: uns orzamentos que invis-
tan en dereitos sociais garantiran
unha diminucion da desigualdade e
da pobreza.

Finalmente, a terceira pregunta
convidanos & reflexion sobre a nosa
responsabilidade como cidadania
na loita contra a desigualdade. De-
pendera de nds o grao de profundi-
dade en que o tratemos. Podemos
introducir elementos como: trans-
parencia, orzamentos participati-
vos, o dereito de folga e manifes-
tacion (e o seu valor), o papel dos
movementos sociais (a cidadania
organizada), etc.

Este exercicio final introddcenos no
seguinte, no cal profundaremos so-
bre o poder da cidadania.

8. A loitar polos nosos dereitos

Antes de comezar a traballar este bloque, € moi importante ter prepa-
rados os conceptos que van ser traballados, para non caer en erros fre-
cuentes e evitar o risco de non poder responder a preguntas (as veces
moi basicas) do alumnado. Por tanto, é interesante documentarse ben
antes, en especial adquirir nocions basicas sobre a lei hipotecaria e os
éxitos da Plataforma de Afectados pola Hipoteca (PAH).

Obxectivos

«Dar a conecer a PAH, os seus
obxectivos, ferramentas e
éxitos, como froito da reaccioén
cidada perante a vulneracion de
dereitos sociais fundamentais.
0 concepto chave é o
empoderamento.

*Sensibilizar o alumnado sobre a
realidade dos desafiuzamentos
e o negocio dos empréstitos
hipotecarios, e a deterioracion do
dereito a unha vivenda digna.

Q OXFAM Intermén

«Tornar visibel a utilizacién de
vellas e novas formas de protesto
e participacién cidada (novas
tecnoloxias como ferramenta
de mudanza social, estruturas
asemblearias, escraches,
desobediencia civil, Iniciativa
Lexislativa Popular, etc.).

Contidos

« O efecto da burbulla inmobiliaria,
os altos prezos das vivendas e as
leis hipotecarias sobre o dereito &
vivenda.

« As causas e consecuencias
de perder unha vivenda nunha
familia normal: a débeda
hipotecaria.

« Acreacion da Plataforma de
Afectados pola Hipoteca como
exemplo de movemento cidada
organizado. Ferramentas e éxitos.

Q OXFAM Intermon

Dereitos moi frustrados

As actividades estan estruturadas
en tres bloques, cada un encabe-
zado cunha breve introducion que
achega os contidos ao alumnado
apelando & sUa realidade cotia e a
un plano méis emotivo. Enseguida,
preséntanse unha serie de exerci-
cios que axudaran a desentranar
algunhas das complexidades do
porqué dos desafiuzamentos. Os
dous primeiros bloques poderan
ser resolvidos en conxunto nunha
aula dunha hora; o terceiro bloque
pode ter a extension que se desexar,
sendo no minimo un par de horas na
aula e algo de traballo en casa (so-
bre todo para poder acceder & pa-
xina web e ao Facebook das plata-
formas). Todas as actividades foron
concibidas para ser realizadas en
grupos de varias persoas.

Bloque 1

Neste blogue, son presentados

uns datos sobre a situacién da
vivenda en Espana. Despoais, 0
alumno é convidado a entender

céal é o beneficio que obtenen os
bancos a través do empréstito
hipotecario. Aqui térnase necesario
facer fincapé no feito de que,

neste sector, primou a ansia de
lucro dos bancos (que, canto

mais prestan, mais ganan), sobre

o dereito a unha vivenda digna.
Tamén pode ser interesante crear
un debate sobre o conecemento (ou
descofiecemento) dos dereitos dos
cidadéans, sobre quén se beneficia
deste desconecemento, e sobre
quén recae a responsabilidade de
sermos unha cidadania informada
dos nosos dereitos.

Convidamos a ver este video sobre
un desafiuzamento:

https:/www.youtube.com/
watch?v=5pToHQcImXU#t=150

Bloque 2
Este segundo bloque pretende ex-

plicar (non é tarefa facil) o proble-
ma da débeda que acaba facendo

que millares de familias non poi-
dan pagar as sUas vivendas e sexan
desafiuzadas. Para iso, propomos
calcular simplemente a canto as-
cende a débeda pendente dunha
familia cun banco no momento que
precede a un desafiuzamento, con-
siderando o montante emprestado,
0S xuros, o capital amortizado e a
diferenza entre o valor inicial da vi-
venda e o valor no momento do de-
safiuzamento. Consideramos que é
importante entender este mecanis-
mo para que o alumnado entenda
por qué unha familia pode perder a
sUa vivenda e continuar a deber ao
banco cantidades astronémicas. E
importante, ademais, para enten-
der a esixencia da dacién en paga-
mento, a esixencia mais importante
da PAH.

Neste sentido, ademais, hai que
sublinar a diferenza entre unha
execucion hipotecaria (mecanis-
mo polo cal un propietario perde
unha propiedade inmobiliaria, que,
despois de ser subhastada publi-
camente, pasa as mans do banco
acredor ou a outras mans para sal-
dar a débeda contraida co banco),
e un desafiuzamento (a decision
xudicial pola cal se procede ao de-
saloxo dun ou de varios inquilinos
dunha vivenda por incumprimento
dun contrato).

Bloque 3

Neste bloque, entramos totalmen-
te no traballo da PAH. Para que o
alumnado realice a investigacion
que propomos, suxerimosvos ense-
guida duas opcions de traballo. Coa
primeira, mais aberta, cada grupo
realiza unha investigacion libre e
céntrase nos temas que mais lles
chamen a atencién; posteriormen-
te, pode facerse unha breve expo-
sicion e debate na aula, guiado polo
docente. Como segunda opcion,
suxerimos controlar un pouco mais
a investigacion, atribuindo a cada
grupo un tema ou concepto de tra-
ballo en concreto, como a Iniciativa
Lexislativa Popular, os desafiuza-
mentos, a campana de realoxamen-
tos da PAH, os escraches, etc.

Q OXFAM Intermén

Dereitos moi frustrados » Guia DIDACTICA

Na nosa opinion, & fundamental re-
visar a paxina web da PAH: http:/
afectadosporlahipoteca.com/, onde
se pode encontrar material grafico
e informacién sobre o que fai a pla-
taforma.

Ademais, como temas de reflexion e
investigacion, suxerimosvos:

« Como a PAH axuda a tornar
visibel unha realidade que moitos
medios de comunicacion (e,
evidentemente, partidos politicos)
tentan ocultar. Como exemplos, os
escraches, ou a marcha a pé até
Bruxelas para denunciar perante
a Comision Europea a situacion
dos desafiuzados: http:/www.
eldiario.es/andalucia/Comision-
Europea-Stop-Desahucios-
Brusel...

Unha actividade extra interesante
gue vos propomos é un estudo com-
parativo entre as PAH e a “Marea
Branca”, o movemento que entre os
anos 2012 e 2013 conseguiu deter
a privatizacion de sete hospitais
madrilenos. A partir da visualiza-
cion dunha breve reportaxe de sete
minutos emitida nunha canle e dis-

« Cobmo os cidadans se organizan
para recuperar un dereito que
lles esta a ser roubado (ou por
non dicilo en voz pasiva, que
alguén lles esté a roubar), creando
espazos de traballo participativo
e autoxestionado, asesorando
legalmente os afectados,
influindo nos lexisladores e
facendo incidencia politica...

Cremos que nesta investigacion
non poden faltar:

« A presién politica para a
modificacion da lei hipotecaria en
EspanaealLP.

« Acampana de STOP
Desafiuzamentos.

« A obra social da PAH.

Para continuar a traballar

ponibel na web, seria interesante
poder estabelecer paralelismos e
diverxencias entre ambos move-
mentos cidadas no relativo a obxec-
tivos, mensaxes, formas de partici-
pacién cidada, etc.

https:./www.youtube.com/
watch?v=VJ0819zXyA8

